
ᓇᐃᓈᖅᑕᐅᓯᒪᔪᓂᒃ ᐅᓂᒃᑳᓕᐊᑦ ᖃᐅᔨᓴᕈᑕᐅᓯᒪᓂᖏᓐᓂᒃ ᖃᓄᐃᓕᖓᓂᖏᓐᓂᒡᓗ ᑐᒃᑐᐃᑦ (ᓇᐹᖅᑐᖃᖏᓐᓂᕐᒥᓲᑦ). 
 
ᖃᐅᔨᓴᖅᑎᓄᑦ ᖃᓪᓗᓛᑎᑐᑦ ᑕᐃᔭᐅᓂᖏᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ 
Rangifer tarandus 
 
 
ᑲᑎᒪᔨᕋᓛᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓯᒪᔪᓄᑦ ᐆᒪᔪᐃᑦ ᑲᓇᑕᒥ ᖃᓄᐃᓕᖓᓂᕋᖅᑕᐅᓕᕐᓂᖏᑦ 
ᐅᓗᕆᐊᓇᖅᑐᒥᓕᖅᑐᑦ 
 
ᑲᓇᑕᒥ ᓇᐹᖅᑐᖃᖏᑦᑐᕐᒥᐅᑕᐅᓂᕋᖅᑕᐅᔪᑦ ᑐᒃᑐᐃᑦ ᓇᓃᓲᖑᓂᖏᑦ 
ᔪᑳᓐ, ᓄᓇᑦᓯᐊᖅ, ᓄᓇᕗᑦ, ᐋᓪᐳᑕ, ᓴᔅᑳᑦᓱᐋᓐ, ᒫᓂᑑᐸ 

 

ᐱᔾᔪᑕᐅᓂᖏᑦ ᒪᓕᒐᖅᑎᒍᑦ ᑎᒃᑯᐊᖅᑕᐅᔪᒪᓂᖏᑦ 

ᑐᒃᑐᐃᑦ ᑕᒪᒃᑯᐊ ᓄᕐᕆᖃᑦᑕᖅᑐᑦ ᓄᓇᒥ ᓇᐹᖅᑐᖃᖏᓐᓂᕐᒥ, ᐃᓚᒋᔭᐅᓪᓗᑎᒃ ᐊᒥᓱᓄᑦ ᐅᑮᕙᒃᑐᓄᑦ ᓇᐹᖅᑐᓕᖕᓂ. 
ᖃᐅᔨᒪᔭᐅᑦᑎᐊᖅᑐᑦ ᐊᒥᓲᐊᓘᓕᖅᐸᖕᓂᖏᓐᓄᑦ, ᐅᖓᓯᒃᑐᓄᓪᓗ ᐊᒥᓲᓪᓗᑎᒃ ᓅᑉᐸᓪᓕᐊᖃᑦᑕᕐᓂᖏᑦ, ᐱᒻᒪᕆᐅᔪᓂᒡᓗ 
ᐃᓕᖅᑯᓯᑐᖃᕆᔭᐅᔪᓂᒃ ᐃᓄᖁᑎᒋᔭᐅᔪᓂᒃ ᐅᑭᐅᖅᑕᖅᑐᒥ ᓄᓇᖃᖅᑐᑐᖃᐅᔪᓂᒃ ᐊᓯᖏᓄᓪᓗ ᓄᓇᓕᖕᓂ ᑲᓇᑕᒥᐅᑕᓂ, 
ᑕᒪᒃᑯᐊ ᐊᕕᒃᑐᖅᓯᒪᔪᑦ ᑕᒫᓂ 14-15ᖏ-ᓃᑦᑐᓂᒃ ᑐᒃᑐᖃᕐᕕᐅᕙᖕᓂᖏᑦ ᐱᑕᖃᓲᖑᔪᑦ ᑕᒫᓂᑦ ᐊᓛᔅᑲᒥᒃ, ᐅᐊᖕᓇᖓᑕ 
ᐱᖓᖕᓇᖅᐸᓯᐅᓂᖏᓐᓂ ᓄᓇᖓᓂ, ᑕᒫᓂᓗ ᐱᖓᖕᓇᖅᐸᓯᖓᓄᑦ ᕼᐊᑦᓴᓐᐲᑉ ᐊᒻᒪᓗ ᕿᑭᖅᑖᓗᖕᒥ.  ᐊᕐᕋᒍᓂ ᑕᐃᒪᖓᑦ 1990-ᖏᓐᓂ, 
ᐊᒥᓲᓂᖃᓚᐅᖅᑐᑦ ᐅᖓᑕᓂ 2 ᒥᓕᔭᓐᓂᒃ, ᒫᓐᓇᐅᓕᖅᑐᖅ ᐊᒥᓲᓂᖏᑦ ᑕᒫᓃᓐᓇᓱᒋᔭᐅᓕᖅᑐᑦ ᖃᓂᒋᔭᖓᓐᓂ 800,000. 

ᑐᒃᑐᖃᕐᕕᐅᓂᖏᑦ ᐊᒥᓲᔪᓐᓃᖅᓯᒪᕐᔪᐊᖅᐳᑦ, ᒪᕐᕈᐃᓐᓇᐅᓪᓗᑎᒃ ᑐᒃᑐᖃᕐᕕᐅᕙᒃᑐᓂᒃ ᐊᒥᓱᕈᖅᐸᓪᓕᐊᔪᑑᓪᓗᑎᒃ: ᐳᐊᑭᐸᐃᓐᒥ-
ᖑᓂᕋᖅᑕᐅᔪᒃ ᐊᓛᔅᑲᐅᑉ, ᔪᑳᓐᓗ, ᐱᖓᖕᓇᖓᑕᓗ ᑐᒃᑐᔭᖅᑑᑉ ᐃᓚᖓᑕ ᓄᓇᖔᑕ ᑐᒃᑐᖏᑦ ᐊᒻᒪᓗ ᑕᐃᒃᑯᐊ ᓴᓪᓕᕐᓂ 
ᑐᒃᑐᖏᑦ. ᑐᑭᓯᐅᒪᔭᐅᔪᓂᒃ ᑕᐃᒫᑎᒋᑦ 70% ᐳᓴᓐᑎᖏᓃᑦᑐᓂᒃ ᐊᒥᓲᓂᖏᓐᓂᒃ ᖃᐅᔨᒪᔾᔪᑎᒃᓴᖃᕐᓂᖏᑦ ᐊᑐᖅᑕᐅᔪᓐᓇᖅᓯᓯᒪᖕᒪᑕ 
ᖃᓄᐃᓕᕙᓪᓕᐊᓂᖏᓐᓄᑦ ᖃᐅᔨᔪᓐᓇᕐᓂᕐᒧᑦ, ᐊᒥᓲᔪᓐᓂᖅᓯᒪᓇᓱᒋᔭᐅᕗᑦ ᑕᒫᓂ 56% ᐳᓴᓐᑎᖏᓃᑦᑐᓂᒃ, ᑕᐃᒪᖓᑦ 
ᕿᑐᖏᐅᖅᐸᓪᓕᐊᓯᒪᑎᒋᓂᖏᓐᓂᒃ ᐱᖓᓱᐃᖅᑕᖅᓯᒪᔪᓂᒃ ᑭᖑᕚᕇᒃᑐᑦ ᐆᒪᔫᐃᑦ ᒪᓕᒃᓱᒋᑦ (ᑕᐃᒪᖓᑦ 1989-ᒥᒃ), 
ᐊᒥᓲᓂᖅᐹᖑᓂᖏᓃᑦᑎᓪᓗᒋᑦ ᑐᒃᑐᖃᕐᕕᐅᓂᖏᓐᓂᒃ ᐊᒥᓲᔪᓐᓂᖅᓯᒪᔪᑦ ᐃᒪᓐᓇᑎᒋ ᐅᖓᑖᓂᒃ >80% ᐳᓴᓐᑎᓂᒃ, 
ᑐᑭᓕᐅᖅᑕᐅᓯᒪᓪᓗᑎᒃ.  ᐊᑐᐃᓐᓇᐅᖕᒥᔪᓂᒃ ᐊᓯᒃᑲᓐᓂᖏᓐᓂᒃᑕᐅᖅ ᓈᓴᖅᑕᐅᖃᑦᑕᖅᓯᒪᔪᓂᒃ ᖃᐅᔨᓴᖅᑕᐅᓯᒪᖕᒥᔪᑦ 
ᖃᐅᔨᒪᔭᐅᓕᕐᒥᔪᑦ ᑕᒫᓂ ᓱᓕ 25% ᐳᓴᓐᑎᓂᒃ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᐃᑦ ᐊᒥᓲᔪᓐᓃᖅᓯᒪᓕᕐᓂᖏᑦ.  ᓴᕿᑎᑕᐅᖃᑦᑕᖅᓯᒪᔪᑦ 
ᑕᒪᐃᓐᓂᒃ ᓄᓇᖃᖅᑐᑐᖃᐃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᓪᓗᓈᑦ ᖃᐅᔨᓴᕈᓯᕆᕙᒃᑕᖏᑦ ᒪᓕᒃᑕᐅᓪᓗᑎᒃ ᐃᓱᒪᓇᖅᑐᑦ 
ᑕᒪᕐᒥᑲᓴᐃᑦ ᑐᒃᑐᐃᑦ ᐃᓱᒪᒋᔭᐅᓂᖏᓐᓂ ᐱᐅᓯᑐᖃᕐᒥᒍᑦ ᐊᒥᓱᕈᖅᐸᖕᒪᑕ, ᐊᒥᓲᔪᓐᓃᖅᐸᒃᓱᑎᒡᓗ, ᑕᒪᑐᒪᓂᐅᓕᖅᑑᑉ ᓯᕗᓂᖓᒍᑦ; 
ᑭᓯᐊᓂᓕᑕᐅᖅ, ᐊᑐᐃᓐᓇᐅᔪᓂᒃ ᖃᐅᔨᒪᔾᔪᑕᐅᕙᓕᖅᑐᑦ ᐊᑐᖅᑕᐅᓗᑎᒃ, ᑐᑭᓯᓇᖅᓯᔪᑦ ᕿᓚᒥᐅᔪᓐᓇᖅᑐᒥᒃ 
ᐊᒥᓱᕈᖅᐸᓪᓕᐊᑲᓐᓂᕈᓐᓇᕐᓂᖏᑦ ᐱᕙᓪᓕᐊᔪᔮᖏᒻᒪᑕ ᐊᒥᓱᒐᓴᐅᓕᖅᑐᓪᓗ ᐅᓗᕆᐊᓇᕈᑕᐅᔪᑦ ᐱᑕᖃᕐᓂᖏᓐᓄᑦ, ᓯᕗᐊᒍᑦ 
ᐱᑕᖃᖅᐸᓚᐅᖏᑐᓪᓕ ᖃᓄᐃᓕᖓᓂᕋᖅᑕᐅᔪᓐᓇᕐᓂᖏᓐᓄᑦ ᒪᓕᒐᖅᑎᒍᑦ ᑕᐃᔭᐅᔪᓐᓇᕐᓂᖏᑦ ᓄᖑᓕᒑᓕᕐᓂᕋᖅᑕᐅᔪᓐᓇᕐᓂᕐᒥᒃ 
ᐊᖑᒪᓕᐊᓂᒃᑐᖅ ᑕᐃᒪᐃᓕᖓᓂᕋᖅᑕᐅᔪᓐᓇᖅᓯᓂᖏᓐᓂᒃ, ᐱᔾᔪᑕᐅᓂᕐᒧᑦ ᐊᒥᓲᔪᓐᓃᖅᓯᒪᑎᒋᓂᖏᓐᓄᑦ ᐅᖓᑖᓂ 50% 
ᐳᓴᓐᑎᓕᖕᒥᒃ ᐆᒪᔪᐃᑦ. ᑕᐃᒪᐃᒃᑲᓗᐊᖅᑎᓪᓗᒍ ᒫᓐᓇᐅᔪᖅ ᐊᑐᓕᖁᔨᕗᑦ ᖃᓄᐃᓕᖓᖔᖁᔨᓂᖅ ᒪᓕᒐᖅᑎᒍᑦ 
ᐅᓗᕆᐊᓇᖅᑐᒥᓂᕋᐃᔪᓐᓇᕐᓂᕐᒥᒃ, ᐱᔾᔪᑕᐅᓂᕐᒧᑦ, ᑕᒪᐃᓐᓂ, ᑕᒪᒃᑯᐊ ᑐᒃᑐᖃᕐᕕᐅᔪᑦ ᓄᖑᒻᒪᕆᐊᖅᑐᔮᖏᓂᖏᓐᓄᑦ ᒫᓐᓇᐅᔪᖅ. 
ᐃᓱᒪᓘᑕᐅᔪᒻᒪᕆᐅᒐᓗᐊᖅᓱᑎᒃ ᑕᒪᐃᓐᓂᒃ ᓇᔪᒐᕆᕙᒃᑕᖏᓐᓂ ᐅᑭᐅᖅᑕᖅᑐᖅᐸᓯᖕᒥ, ᒫᓐᓇᐅᔪᖅ ᓈᓴᖅᑕᐅᓯᒪᓂᖏᑦ ᐊᓛᔅᑲᐅᑉᓗ 
ᔪᐋᓐᒥᐅᓪᓗ ᐃᓚᖓᓂᓗ ᑐᒃᑐᓴᔭᖅᑐᑉ ᓄᓇᖓᓄᐊᓲᖑᔪᑦ ᐊᒻᒪᓗ ᐱᒋᐊᕈᑕᐅᓕᖅᓱᑎᒃ ᐊᒥᓱᒐᓴᖕᓂᒃ ᐊᐅᓚᑦᑎᓂᕐᒧᑦ 
ᖃᓄᐃᓕᐅᕈᑕᐅᓕᖅᑐᑦ ᒐᕙᒪᒃᑯᓐᓄᑦ, ᐆᒪᔪᓕᕆᓂᕐᒧᑦ ᑲᑎᒪᔨᕐᔪᐊᕆᔭᐅᓂᖏᓐᓄᑦ ᐱᓕᕆᐊᖑᓪᓗᑎᒃ, ᓄᓇᓕᖕᓄᓪᓗ 
ᐃᑲᔪᖅᓱᖅᑕᐅᓂᖏᓐᓄᑦ ᐃᓕᑕᕆᔭᐅᖔᖁᔨᓂᖅ ᐅᓗᕆᐊᓇᖅᑐᒦᓐᓂᕋᐃᓂᕐᒥᒃ ᓈᒻᒪᖕᓂᖅᓴᐅᓇᔭᖅᑐᖅ 
ᓴᐳᓐᓂᐊᖅᑕᐅᔪᓐᓇᕐᓂᖏᓐᓄᑦ ᐃᓕᑕᕆᔭᐅᒍᑎᒃ. ᖃᓄᐃᓕᖓᑎᑕᐅᓂᖏᑦ ᑕᐃᒫᒃ, ᑕᒪᒃᑯᐊ ᑐᒃᑐᖃᕐᕕᒐᓴᐃᑦ 
ᐅᔾᔨᖅᑐᖅᑕᐅᑦᑎᐊᕐᓗᑎᒃ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓂᐊᕐᒪᑕ ᐊᒻᒪᓗ ᖃᐅᔨᓴᖅᑕᐅᑎᐊᒃᑲᓐᓂᕈᓐᓇᕐᓂᐊᕐᒪᑕ ᐃᓗᐊᓂ 
ᑕᓪᓕᒪᐃᑦ ᐊᕐᕋᒍᐃᑦ.   
 



ᐅᒫᔪᐃᑦ ᖃᓄᐃᑦᑑᓂᖏᓐᓂᒃ ᐅᓂᒃᑲᓕᐅᕈᑎᑦ ᐊᒻᒪᓗ ᐱᒻᒪᕆᐅᓂᖃᕐᓂᖏᑦ 

ᑕᒪᕐᒥᒃ ᑐᒃᑐᐃᑦ ᑐᒃᑑᕋᓛᓗ (ᕇᓐᑎᐊᑦ) ᑕᐃᑯᐊ ᐱᑕᖃᓲᑦ ᐅᑭᐅᖅᑕᖅᑑᕐᓂᕐᒥ ᐅᑭᐅᖅᑕᖅᑑᑉᓗ ᓇᐹᖅᑐᖃᖏᓂᖓᓐᓂ 
ᐃᓚᒋᔭᐅᕗᑦ ᖃᓪᓗᓈᑦ ᖃᐅᔨᓴᖅᑎᖏᓐᓄᒃ ᑕᐅᔭᐅᔪᓂᒃ Rangifer tarandus, ᓇᐹᖅᑐᖃᖏᑦᑐᕐᒥᐅᑕᐅᓂᕋᐃᔪᓂᒃ 
ᑐᒃᑐᐃᓐᓇᐅᓂᖏᓐᓂᒃ. ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᖃᐅᔨᒪᔭᐅᔪᑦ ᐅᖓᓯᑐᒻᒪᕆᐊᓗᖕᓄᑦ ᓅᑉᐸᓪᓕᐊᓕᕋᑦᑕᕐᓂᖏᓐᓂᒃ 
ᐊᒥᓲᕈᖅᐸᓪᓕᐊᕙᒃᓱᑎᒃ ᐃᓚᕙᓪᓕᐊᖃᑦᑕᖅᓱᑎᒃ ᐊᒻᒪᓗ ᐊᑕᐅᓯᑐᐃᓐᓇᐅᒐᔪᐃᓐᓇᒥᒃ, ᖃᑎᖓᐅᖅᐸᒃᓱᑎᒃ ᓂᕿᒃᓴᖅᓯᐅᓲᖑᔪᑦ, 
ᐊᒥᓱᐊᓘᓕᕈᓐᓇᖅᓱᑎᒃ ᕼᐊᓐᓇᒐᓴᖏᓃᑦᑐᓐᓇᖅᑐᓂᒃ ᐅᕝᕙᓗᓐᓃᑦ ᑕᐅᓴᒐᓇᖏᓐᓂᑦᑐᓐᓇᖅᑐᓂᒃ. ᐊᖏᔫᓪᓗᑎᒃ ᐆᒪᔫᓂᖏᓐᓂ, 
ᓇᓂᑐᐃᓐᓈᓲᑦ ᐊᒥᓱᓂᒡᓗ ᓄᓇᐅᓂᕐᒥ, ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐱᒻᒪᕆᐅᓘᑕᐅᕗᑦ, ᐊᑑᑎᖃᕐᔪᐊᕋᒥᒃ ᐊᒻᒪᓗ 
ᐃᓕᖅᑯᓯᖃᕈᑕᐅᓪᓗᑎᒃ ᐅᑭᐅᖅᑕᖅᑐᒥᐅᑕᓄᑦ ᐃᓄᖁᑎᒋᔭᐅᔪᓄᑦ.   

 

ᐱᒻᒪᕆᐅᓂᖃᕐᓂᖏᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐱᔾᔪᑕᐅᓯᒪᓂᖏᓪᓗ ᑲᓇᑕᐅᑉ ᐅᑭᐅᖅᑕᖅᑑᓂᖓᓄᑦ 
ᐃᓄᖃᕐᕕᐅᒋᐊᓕᓚᐅᖅᑐᑦ ᓅᑉᐸᒃᓱᑎᒃ ᓄᓇᖃᕈᑕᐅᕙᓪᓕᐊᓕᓚᐅᖅᑐᑦ ᖃᐅᔨᒪᔭᐅᔪᑦ ᑕᐃᔅᓱᒪᓂᑐᖃᒻᒪᕆᒃ ᓄᓇᒥᒃ 
ᓴᐅᔭᐅᓯᒪᔪᕕᓃᑦ ᑐᑭᓯᓂᐊᕈᑕᐅᓯᒪᖕᒪᑕ ᒪᓕᒃᑕᐅᔪᓐᓇᓯᓪᓗᑎᒃ ᓇᓂᔭᐅᓯᒪᔪᓂᒃ ᖃᐅᔨᕕᐅᓯᒪᔪᑦ ᐃᓄᖃᕐᕕᐅᕙᓚᐅᖅᓯᒪᔪᑦ ᐊᒻᒪᓗ 
ᓇᐹᖅᑐᖃᖏᓐᓂᕐᒥ ᑐᒃᑐᖃᕐᕕᐅᕙᓚᐅᕐᓂᖏᑦ, ᓯᕐᒦᔭᖅᐸᓪᓕᐊᔪᐊᓘᓕᐅᖅᑎᓪᓗᒋᑦ ᑕᐃᔅᓱᒪᓂᐊᓗᒃ ᑕᒫᓂ 8,000 ᐊᕐᕋᒍᐃᑦ 
ᐊᓂᒍᖅᓯᒪᓂᖏᓐᓂ, ᑕᒫᓂ ᕿᑎᖅᐸᓯᐊᓂ ᑲᓇᑕᐅᑉ ᓇᐹᖅᑐᖃᖏᓂᖏᓐᓂᒃ ᐊᒻᒪᓗ ᑕᐃᔅᓱᒪᓂᑐᖃᐅᔪᒥᒃ ᑕᒫᓂ 12-15,000 
ᐊᕐᕋᒎᓚᐅᖅᓯᒪᔪᓂᒃ, ᕿᑎᖅᐸᓯᐊᓂᒃ ᐊᓛᔅᑲᒥᐅᓪᓗ ᔪᑳᓐᒥᐅᓪᓗ ᐃᓚᖓᓂᓗ ᑐᒃᑐᔮᖅᑐᑉ ᓄᓇᖏᓐᓂ ᓇᔪᒐᕆᔭᐅᕙᒃᑐᓂ. 
ᓇᐹᖅᑐᖃᖏᑦᑐᕐᒥᐅᑦ ᑕᐃᒪᖓᑦ ᒫᓐᓇᒧᑦ ᑎᑭᓪᓗᒍ ᐱᒻᒪᕆᐊᓘᖏᓐᓇᖅᑐᑦ ᐃᓄᖁᑎᒋᔭᐅᔪᓄᑦ ᑲᓇᑕᐅᑉ ᐅᑭᐊᖅᑕᖅᑐᖅᐸᓯᖓᓂ; 
ᑕᒪᐃᓐᓂᖓᓗᓐᓃᑦ ᑕᒪᒃᑯᐊ ᐆᒪᔪᐃᑦ ᐱᒻᒪᕆᐅᓗᐊᕐᓂᖏᓐᓄᑦ ᐃᓚᒌᒃᑐᑦ ᒪᓕᒃᐸᓚᐅᖅᑐᑦ ᓅᑉᐸᓪᓕᐊᓂᖏᓐᓂᒃ ᑐᒃᑐᐃᑦ 
ᑕᐃᔅᓱᒪᓂᒃᑲᓐᓂᖅ. ᐱᒻᒪᕆᐊᓗᖕᒥᒃ ᑕᒪᒃᑯᐊ ᐊᑑᑎᓕᒻᒪᕆᐊᓘᕗᑦ ᐊᖑᓇᓱᒃᑕᐅᕙᖕᓂᖏᑦ, ᐱᓗᐊᖅᑐᒥᒃ ᐃᓅᔾᔪᑎᒃᓴᐅᓂᕐᒧᑦ 
ᐊᑐᕐᓂᖏᓐᓄᑦ. ᐃᑲᔪᕐᓂᖃᕆᕗᑦ ᐅᑭᐅᖅᑕᖅᑐᒥ ᑮᓈᐅᔭᓕᐅᕈᑕᐅᔪᓐᓇᕐᓂᕐᒧᑦ ᐆᒪᔪᓕᕆᓂᕐᒧᑦ ᓂᐅᕐᕈᐊᖃᓲᖑᓂᕐᒧᑦ ᐊᒻᒪᓗ 
ᐊᖑᓇᓱᒋᐊᖅᑎᑦᑎᔪᓐᓇᕐᓂᖏᓐᓄᑦ ᐊᑭᓖᕙᒃᑐᓂᒃ. ᐊᓯᖏᓐᓂᒃᑕᐅᖅ, ᑕᒪᒃᑯᐊ ᓈᓴᒐᒃᓴᐅᖏᑦᑐᓂᒃ ᐊᓐᓂᕐᓇᖅᑑᑎᒋᔭᐅᕗᑦ 
ᐃᓄᖕᓄᑦ ᑕᒪᐃᓐᓂᑦᑎᐊᖅ ᑐᒃᑐᖃᕐᕕᐅᓂᖏᓐᓂ ᐊᔾᔨᖏᖏᑦᑑᑎᐅᔪᓂ ᓄᓇᓂ.  
 

ᓇᓃᓲᖑᓂᖏᑦ 

ᓄᓇᕐᔪᐊᕐᒥ ᓇᐹᖅᑐᖃᖏᑦᑐᕐᒥᐅᑦᑕᐃᑦ ᑐᒃᑐᐃᑦ ᐱᑕᖃᖅᐳᑦ ᑕᐅᕙᖓᑦ ᐊᓚᔅᑲᒥᒃ ᐱᒋᐊᖅᑐᓂᒃ, ᐱᖓᖕᓇᖅᐸᓯᖓᓄᑦ 
ᐊᑯᑭᑦᑐᐃᑦ, ᑲᔪᓯᓪᓗᑎᒃ ᐅᑭᐅᖅᑕᖅᑑᓂᓕᒫᖓᓂ ᑲᓇᑕᐅᑉ ᓄᓇᖅᐱᐅᓂᖓᓂ, ᐅᐊᖕᓇᖓᑕ ᓂᒋᖅᐸᓯᐊᓂᒃ ᔪᑳᓐᒥᒃ ᑎᑭᓪᓗᒍ 
ᕿᑭᖅᑖᓘᖕᒧᑦ. ᑕᒪᓐᓇ ᐅᑭᐅᖅᑕᖅᑐᖅᐸᓯᐅᓂᖓ ᐱᖃᓯᐅᔾᔨᕗᖅ ᐅᑭᐅᖅᑕᖅᑑᓂᕐᒥ ᓄᓇᖅᐱᐅᓂᕐᒥᒃ; ᓂᒋᐊᓄᑦ ᑎᑭᐅᒪᔪᒥᒃ 
ᐱᑕᖃᓯᐅᑎᓪᓗᒋᓪᓗ ᓄᓇᖏᑦ ᐅᐊᖕᓇᖅᐸᓯᖓᓂᒃ ᓴᔅᑳᑦᓱᐋᓐ, ᐋᓪᐳᑕ, ᐊᒻᒪᓗ ᒫᓂᑑᐸ. ᖃᐅᔨᓴᒐᒃᓴᐃᔭᕐᕕᐅᓯᒪᔪᓪᓗ 
ᖃᐅᔨᓴᕈᓯᕆᔭᐅᔪᓪᓗ ᐊᔾᔨᒌᖃᑦᑕᖏᒻᒪᑕ ᖃᐅᔨᓴᖅᑕᐅᓂᖏᓐᓂᒃ ᑐᒃᑐᖃᕐᕕᐅᔪᑦ ᐊᔾᔨᒌᖏᓐᓂᖏᑦ ᓄᓇᖏᑦ, ᑕᐃᒪᐃᓂᖓᓄᓪᓗ 
ᐊᔾᔨᒌᖏᑦᑐᓂᒃ ᑐᑭᓕᐅᖃᑦᑕᖅᓯᒪᕗᑦ ᖃᓄᐃᓕᖓᓂᖏᓐᓂᒃ ᑐᒃᑐᖃᕐᕕᒡᒍᑎᐅᓂᖏᓐᓂ, ᐊᕕᒃᑐᖅᓯᒪᓂᖏᓐᓂ; 14-15-ᖑᖕᒪᑕ 
ᐃᓕᑕᕆᔭᐅᓯᒪᔪᑦ ᑐᒃᑐᖃᕐᕕᐅᓂᕋᖅᑕᐅᔪᑦ ᑖᒃᑯᓇᓂ ᐅᓂᒃᑳᓕᐊᓂ. ᐃᓚᖏᑦᑕᐅᖅ ᑲᑎᖓᑎᑕᐅᒋᓪᓗᑎᒃ ᖃᐅᔨᔭᐅᓇᓱᖕᓂᖏᓐᓂ 
ᐊᒥᓱᓂᖏᑦ ᑐᒃᑐᐃᑦ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓄᑦ ᐊᓯᔾᔨᖅᐸᓪᓕᐊᖕᒪᖔᑕᓘᓐᓃᑦ ᓇᓚᐅᑦᑖᕈᑕᐅᓂᕐᒧᑦ, ᑲᑎᑕᐅᓯᒪᒋᕗᑦ 
13-ᖑᔪᑦ ᑕᒪᒃᑯᐊ ᐱᓕᕆᐊᖑᓂᖏᓐᓂ. ᖁᓕᐅᔪᑦ 10 ᑐᒃᑐᖃᕐᕖᑦ ᑕᐃᒪᖓᑦᑕᐅᖅ ᐃᓕᑕᕆᔭᐅᖃᑦᑕᐃᓐᓇᖅᓯᒪᓕᖅᑐᑦ 
ᐊᒥᓱᒐᓴᐅᓕᖅᑐᓂ ᖁᓕᐅᓈᖅᑎᖅᓯᒪᔪᓂᒃ ᑲᑎᖓᐅᖅᑐᓂᒃ ᐊᕐᕋᒍᒐᓴᐅᓕᖅᑐᓂᒃ, ᐱᓗᐊᖅᑐᒥᒃ ᒪᓕᒃᑕᐅᕙᖕᓂᖏᓐᓄᑦ 
ᓄᕐᕆᔭᖅᑐᕐᕕᒋᕙᒃᑕᑐᖃᖏᑦ.  
 

ᐊᓯᔾᔨᑭᑕᖃᑦᑕᕐᓂᖏᑦ ᐊᑐᓂ ᐊᕕᒃᑐᖅᓯᒪᓂᖏᓐᓂ ᑐᒃᑐᖃᕐᕕᐅᔪᓂ ᐊᒃᑐᖅᓯᓯᒪᓲᖑᕗᖅ ᓇᓂᖃᑦᑕᕐᓂᖏᓐᓂᒃ; 
ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᒥᓱᔪᓐᓃᖅᐸᓪᓕᐊᓕᕌᖓᑕ (ᐱᓗᐊᖅᑐᒥᒃ ᐅᑭᐅᒃᑯᑦ), ᐊᓯᔾᔨᓲᖑᔪᑦ ᓇᓃᖃᑦᑕᕐᓂᖏᑦ, 
ᐊᒥᓲᔪᓐᓃᖅᓯᒪᕙᒃᓱᑎᒃ ᐅᑭᐊᒃᓵᖑᓂᖓᓂ ᐊᒻᒪᓗ ᓄᕐᕆᔭᖅᑐᕐᕕᒋᓂᐊᖅᑕᒥᓄᖓᐅᕙᓪᓕᐊᓕᕌᖓᒥᒃ. ᓄᓇᖅᐱᐅᓂᕐᒥᓲᖑᓂᖏᑦ 
ᓅᑉᐸᓪᓕᐊᖃᑦᑕᖅᐳᑦ ᐅᑭᐅᖅᑕᖅᑐᖅᐸᓯᐅᑉ ᓯᒡᔭᖅᐸᓯᐅᓂᖏᓐᓄᑦ ᓄᕐᕆᕙᒋᓂᐊᖅᑕᒥᓄᑦ, ᐊᐅᔭᐅᓂᖓᓂᓗ ᐅᑭᐊᒃᓵᒃᑯᓪᓗ 
ᓄᓇᒦᓐᓂᐊᕋᒥᒃ ᓇᐹᖅᑐᖃᖏᓐᓂᕐᒥ ᑕᒫᓂ ᓄᓇᕐᔪᐊᕐᒥ ᐅᑭᐅᖅᑕᖅᑑᓂᐅᑉ ᓂᒋᖅᐸᓯᖓᓃᓐᓂᕋᖅᑕᐅᕙᒃᑐᓂᒃ ᓄᓇᕐᔪᐊᕐᒥ 
ᓱᒃᑲᑦᑎᖓᓃᓐᓂᕋᖅᑕᐅᓯᒪᕙᒃᑐᓂ. ᐅᐊᓕᓂᕐᒥᐅᓪᓗ ᕿᑎᖅᒥᐅᓪᓗ ᓄᓇᖅᐱᐅᓂᖏᓐᓂ ᑐᒃᑐᖃᕐᕕᐅᕙᒃᐳᑦ ᐅᑭᐅᒃᑯᑦ 
ᓇᐹᖅᑐᖃᕐᕕᐅᓂᖏᓐᓂ. 



 

 
 

ᓇᔪᒐᕆᔭᐅᕙᒃᑐᑦ 

ᓇᔪᒐᕆᔭᐅᔪᓐᓇᕐᓂᖏᓐᓂᒃ ᓄᓇᐃᑦ ᐃᓚᖓᒍᑦ ᐱᔾᔪᑎᖃᖅᐳᑦ ᑐᒃᑐᓄᑦ ᓂᕿᒃᓴᖃᕐᕕᐅᔪᓐᓇᕐᓂᖏᓂᒃ, ᒪᓕᒃᐸᒃᑐᓂᒃ 
ᓄᓕᐊᕐᕕᒋᓂᐊᖅᑕᖏᓐᓂᒃ ᐊᕐᕋᒍᑕᒫᖅ ᐊᒻᒪᓗ ᓂᕿᓴᖃᑦᑎᐊᕈᓐᓇᕐᓂᖏᓐᓂᒃ ᐱᕈᖅᓯᒪᔪᓂᒃ ᐊᐅᔭᐅᑲᐃᓐᓇᕐᓂᖓᓂ ᐊᒻᒪᓗ 
ᐅᑭᐅᖑᑯᑖᓲᖑᓂᖓᓐᓂ ᐅᑭᐅᖅᑕᖅᑑᑉ ᓂᒋᖅᐸᓯᐊᓂ ᐊᒻᒪᓗ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂ. ᑐᒃᑐᐃᑦ 
ᐊᔾᔨᖏᖏᑦᑑᑎᐅᔪᓂᒃ ᓂᕿᒃᓴᖅᓯᐅᖅᐸᒃᑐᑦ, ᐱᓗᐊᖅᑐᒥᒃ ᐊᐅᔭᒃᑯᑦ, ᓂᕿᖃᓲᖑᓪᓗᑎᒃ ᐃᕕᖕᓂᒃ, ᑭᓕᕐᓇᖕᓂᒃ, ᐅᖅᐱᑲᕐᓂᒃ ᐊᒻᒪᓗ 
ᐃᓚᖏᓐᓂᒃ ᓄᓇᕋᕐᓂᒃ, ᑎᒥᖏᓐᓄᑦ ᓂᕿᑦᑎᐊᕙᐅᔪᓐᓇᕐᕋᒥᒃ ᒪᓕᒃᑐᓂᒃ ᖃᓄᑎᒋ ᐱᕈᖅᓯᒪᑎᐊᕐᓂᖏᓐᓂᒃ ᑕᒪᒃᑯᐊ, 
ᖃᓄᐃᑦᑑᓂᖏᓐᓂᐅᖏᖔᕐᒥᔪᖅ ᓄᓇᕋᐃᑦ. ᓇᐹᖅᑐᖃᖏᑦᑐᒥ ᑐᒃᑐᐃᑦ ᐊᖏᔪᐊᓗᖕᒥᒃ ᓇᔪᒐᖃᕈᓐᓇᕆᐊᖃᖅᐳᑦ 
(ᐊᒥᓱᒐᓴᒻᒪᕆᖕᓂᒃ ᑕᐅᓴᖓᓴᖏᓃᑦᑐᓂᒃ ᑭᑉᐹᕆᒃᑐᓂᒃ ᑭᓛᒥᑕᓕᖕᓂᒃ ᐊᖏᓂᓕᖕᓂᒃ) ᐊᔾᔨᒌᖏᑦᑑᑎᐅᔪᓂᒃ 
ᓇᔪᕈᓐᓇᕆᐊᖃᕐᓂᖏᓐᓄᑦ ᐊᕐᕋᒍᑕᒫᕐᓗ ᐊᓯᔾᔨᖅᐸᖕᓂᖏᓐᓄᑦ ᐊᕙᑎᖏᑦᑕ ᖃᓄᐃᓐᓂᖏᑦ, ᓲᕐᓗ ᐊᐱᓯᒪᓕᖅᐸᑐᒥ, 
ᐱᕈᖅᓯᒪᔪᖃᕐᓂᕐᒥᒃ, ᐊᒻᒪᓗ/ᐅᕝᕙᓗᓐᓃᑦ ᕿᒫᔭᕆᐊᖃᓲᖑᖕᓂᖏᓐᓄᑦ ᐊᓯᖏᓐᓂᒃ ᐆᒪᔪᓂᒃ ᐅᕝᕙᓗᓐᓃᑦ ᑯᒪᖃᓕᕈᓐᓇᕐᓂᖏᓄᑦ. 
ᓇᔪᕈᓐᓇᖅᑕᖏᑦ ᓄᓇᐃᑦ ᐱᒻᒪᕆᐊᓘᕗᑦ ᓄᕐᕆᔪᓐᓇᕐᓂᕐᒧᑦ ᑕᐃᒃᑯᐊᓗ ᑐᒃᑐᓯᐅᖅᐸᒃᑐᓂᒃ ᓂᕿᒃᓴᖃᓲᖑᔪᓂᒃ ᐆᒪᔪᖃᖏᓂᖅᓴᐃᑦ, 
ᓂᕆᔭᒃᓴᖃᑦᑎᐊᕆᐊᖃᕐᓂᖏᓪᓗ, ᑕᒪᒃᑯᐊ ᐊᔾᔨᒌᖃᑦᑕᖏᓚᑦ ᓄᓇᖏᑦ ᓄᕐᕆᔭᖅᑐᕐᕕᐅᔪᓐᓇᕐᓂᖏᑦ ᓄᓇᐃᑦ.  
ᓂᕿᒃᓴᖃᕐᕕᐅᔪᓐᓇᕐᓂᖏᑦ, ᒪᓕᒃᐸᒃᑐᑦ ᓄᓕᐊᕐᕕᒋᓂᐊᖅᑕᖏᓐᓂᒃ ᐊᕐᕋᒍᑕᒫᖅ ᐊᒻᒪᓗ ᓂᕿᓴᖃᑦᑎᐊᕈᓐᓇᕐᓂᖏᓐᓂᒃ ᐱᕈᖅᓯᒪᔪᓂᒃ 
ᐊᐅᔭᐅᑲᐃᓐᓇᕐᓂᖓᓂ ᐊᒻᒪᓗ ᐅᑭᐅᖑᑯᑖᓲᖑᓂᖓᓐᓂ ᐅᑭᐅᖅᑕᖅᑑᑉ ᓂᒋᖅᐸᓯᐊᓂ ᐊᒻᒪᓗ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖏᓐᓂ. ᐊᐅᔭᐅᓂᖓᓂ, ᑐᒃᑐᐃᑦ ᓇᔪᕈᓐᓇᖅᑕᒥᓂᒃ ᕿᓂᖅᐸᒃᑐᑦ ᕿᒃᑐᕆᐊᓂᒡᓗ ᐊᓯᖏᓂᒡᓗ ᕿᒫᓯᒪᕙᒃᑭᓪᓗᑎᒃ, 
ᐱᓇᓱᒃᓱᑎᒡᓗ ᐱᕈᖅᓯᒪᔪᖃᑦᑎᐊᕐᓂᖏᓐᓂᒃ ᓄᓇᓂᒃ. ᑕᒪᕐᒥᑲᓴᐃᑦ ᑐᒃᑐᐃᑦ ᐊᕕᒃᑐᖅᓯᒪᔪᓂ ᐅᑮᕙᑲᓗᐊᕆᓪᓗᑎᒃ 
ᓇᐹᖅᑐᖃᖏᓂᕐᒥ, ᐊᓯᖏᑦᑕᐅᖅ ᓇᐹᖅᑐᖃᖏᓂᕐᒥᑐᐃᓐᓇᓲᖑᒋᕗᑦ ᐅᑭᐅᒃᑯᑦ.  

 

ᕿᑐᖏᐅᖅᐸᓪᓕᐊᓯᒪᑎᒋᓂᖏᓐᓂᒃ ᐱᖓᓱᐃᖅᑕᖅᓯᒪᔪᓂᒃ ᑭᖑᕚᕇᑦᑐᑦ ᐆᒪᔪᐃᑦ ᐊᑯᓂᐅᓂᓕᖕᒥᒃ ᐊᕐᕋᒐᓴᖕᓂ, 
ᒥᑭᒡᓕᒋᐊᖅᓯᒪᓕᖅᑐᑦ ᓇᔪᕈᓐᓇᖅᑕᖏᑦ ᓄᓇᐃᑦ ᐱᔾᔪᑕᐅᓂᕐᒧᑦ ᐱᐅᓯᑐᕆᔭᐅᑐᐃᓐᓇᖅᑐᓂᒃ ᐅᑮᕝᕕᐅᕙᒃᑐᑦ 
ᐱᑕᖃᕈᓐᓃᖅᐸᓪᓕᐊᓯᒪᓂᖏᓐᓄᑦ ᓇᐹᖅᑐᐃᑦ ᐃᑯᐊᓚᖃᑦᑕᕐᓂᖏᓐᓄᑦ, ᐃᓄᖃᓲᖑᓕᕐᓂᖏᓐᓄᓪᓗ (ᓲᕐᓗ 
ᐱᖁᑎᕐᔪᐊᖃᕐᕕᐅᓕᖅᓱᑎᒃ), ᑐᒃᑐᓄᑦ ᓇᔪᒐᕆᕙᐅᓚᐅᖅᑐᑦ. ᑭᓯᐊᓂᓕᑕᐅᖅ, ᓇᐹᖅᑐᖃᖏᓂᕐᒥ ᐱᑕᖃᕐᕕᐅᕙᒃᑐᓂᒃ ᑐᒃᑐᓂᒃ ᓱᓕ 
ᐊᒃᑐᖅᑕᐅᓗᐊᖅᓯᒪᖏᑦᑐᑦ. ᑕᒪᐃᓐᓂ ᐃᓄᖃᓕᖅᐸᓪᓕᐊᓂᖏᑦ ᐊᒥᓱᕈᕆᐊᕈᑕᐅᓂᐊᖅᑐᑦ ᐃᓅᔾᔪᑎᒃᓴᓂᒍᑕᐅᓇᓱᐊᕐᓂᕐᒧᑦ 
ᑮᓇᐅᔭᓕᐅᕈᑕᐅᔪᓐᓇᕐᓂᕐᒧᑦ (ᐊᖏᔪᑎᓂᒃ ᓴᓈᖃᖅᑐᓂᒃ ᓴᓇᕕᐅᕙᓪᓕᐊᔪᓐᓇᕐᓂᕐᒧᑦ, ᐊᖅᑯᓯᐅᕐᕕᐅᕙᓪᓕᐊᓂᖏᓐᓄᓪᓗ, 
ᐅᑎᖅᑕᕐᕕᐅᔪᓐᓇᕐᓂᐊᓕᖅᑐᓄᓪᓗ ᐊᒥᓱᓂᖅᓴᓄᑦ ᐃᖏᕐᕋᕕᐅᓕᕈᓐᓇᕐᓂᖅ) ᑕᒪᒃᑯᓇᓂ ᓇᐹᖅᑐᖃᖏᑦᑐᕐᒥᐅᑕᓂ ᑐᒃᑐᖃᕐᕕᐅᔪᓂ 

ᓇᓃᓲᖑᓂᖏᑦ ᑐᒃᑐᐃᑦ ᓇᐹᖅᑐᖃᖏᑦᑐᕐᒥᐅᑕᐅᓂᕋᖅᑕᐅᔪᑦ 
ᑐᒃᑐᓂᒃ ᐊᕕᒃᑐᖅᓯᒪᔪᑦ ᓇᔪᒐᕆᔭᐅᕙᒃᑐᑦ. ᓄᓇᖑᓕᐊᖓᑦ ᑖᓂ 
ᐹᓐᓂ ᕗᐊᓐᔭᐃᑉ Bonnie Fournier, ᓄᓇᑦᓯᐊᑉ ᒐᕙᒪᖏᓐᓂᒃ 



ᓯᕗᓂᒃᓴᐅᓂᐊᖅᑐᒥ.  

 

ᐆᒪᔪᓕᕆᓂᖅ 

ᑐᒃᑐᐃᑦ ᓄᕐᕆᔪᓐᓇᖅᓯᓲᖑᔪᑦ ᐱᖓᓱᓂᒃ ᐅᑭᐅᖃᓕᕌᖓᒥᒃ, ᐃᓚᖏᓪᓗ ᒪᕐᕈᐃᓐᓈᖕᓂᒃ ᐅᑭᐅᖃᓕᖅᓱᑎᒃ ᓄᕐᕆᔪᓐᓇᕆᓪᓗᑎᒃ, 
ᖃᓄᐃᖏᑦᑎᐊᑐᐊᖅᐸᑦ ᓇᔪᒐᕆᔭᖏᑦ, ᐊᕐᓇᓪᓗᐃᑦ ᐊᑕᐅᓯᕐᒥᒃ ᓄᕐᕆᓲᑦ, ᓄᓕᐊᕈᓐᓇᖅᓱᑎᒡᓗ ᐊᕐᕋᒍᑕᒫᖅ, 
ᓂᕿᒃᓴᖃᑦᑎᐊᑦᑐᐊᓘᒍᑎᒃ, ᓄᕐᕆᖃᑦᑕᐃᓇᓲᖑᖏᒻᒥᔪᑦ ᐊᕐᕋᒍᑕᒫᖅ. ᓄᕐᕆᕕᖏᑦ ᓈᒻᒪᓈᖅᑕᐅᓯᒪᑦᑎᐊᕆᐊᓕᒻᒪᕆᐊᓘᓲᖑᔪᑦ, 
ᑕᒪᐃᓐᓂᒃ ᐊᑐᕋᔪᒃᑐᖅ ᓄᕐᕆᕕᖏᓐᓂ ᒪᕐᕉᖕᓂᒃ ᐱᓇᓱᐊᕈᓰᖕᓂᒃ ᔫᓐᒥ. ᐊᕐᕋᒍᑕᒫᖅ ᐊᒥᓲᓪᓗᑎᒃ ᓅᑉᐸᓪᓕᐊᓕᖃᑦᑕᖅᐳᑦ 
ᑲᑎᖓᐅᖅᓱᑎᒃ ᖃᐅᔨᒪᔭᐅᓗᐊᖅᐳᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖃᕐᕕᐅᕙᖕᓂᖏᑦ. ᓱᖏᐅᑎᓯᒪᑦᑎᐊᖅᑐᑦ ᐊᑯᓂᐊᓗᒃ 
ᐅᑭᐅᖑᕙᖕᓂᖓᓄᑦ, ᓂᒡᓚᓱᒃᑐᒥ, ᐊᓄᕆᕙᖕᓂᕐᒥ, ᐊᒻᒪᓗ ᐊᐱᓯᒪᓂᖓᓂ ᐊᑐᕆᐊᖃᕈᑕᐅᓗᐊᖅᐸᒃᑐᑦ 
ᓂᕆᔭᒃᓴᖃᑦᑎᐊᕈᓐᓇᕆᐊᖃᕐᓂᖏᓐᓄᑦ. ᑕᒪᒃᑯᐊ ᐊᓂᒎᑎᔪᓐᓇᓲᖑᖕᒥᔪᑦ ᐊᒃᓱᕈᕐᓇᕐᓂᖏᑦ ᓄᑭᖏᓐᓂᒃ ᓴᖏᓂᖏᓐᓂᒃ ᑎᒥᒥᓂᒃ 
ᐊᑐᖏᓂᖅᓴᐅᓕᕈᓐᓇᕐᓂᖏᓐᓄᑦ ᐊᒻᒪᓗ ᐊᑐᕈᓐᓇᕐᓂᕐᒥᓄᑦ ᑐᓐᓄᕐᒥᓂᒃ ᐊᒻᒪᓗ ᑎᒥᒧᑦ ᓴᖏᓴᐅᑎᒋᔪᓐᓇᓲᕆᒐᒥᒋᑦ.  

 

ᑐᒃᑐᐃᑦ ᐅᒻᒪᔪᖅᓯᐊᕆᔭᐅᕙᖕᓂᖏᑦ ᐊᓯᖏᓐᓄᑦ ᐅᒪᔪᓄᑦᑕᐅᖅ ᐊᒃᑐᖅᓯᓯᒪᓗᑕᐅᕙᒃᑐᑦ ᐊᒥᓱᓂᒃ ᑐᒃᑐᓄᑦ ᓇᓃᑦᑐᓐᓇᓂᖏᓐᓄᑦ, 
ᑐᒃᑐᐃᑦ ᓅᑉᐸᖕᒪᑕ ᓂᕿᒃᓴᖃᕐᓂᖅᓴᐅᕙᒃᑐᓄᑦ. ᐊᔾᔨᒌᖏᑦᑑᑎᐅᕙᒃᐳᑦ ᕿᒫᓯᒪᕝᕕᐅᕙᒃᑐᑦ ᑐᒃᑐᓂᒃ ᓂᕿᒃᓴᓂᒐᓱᐊᖅᐸᒃᑐᓂᒃ 
ᐆᒪᔪᓂᒃ: ᐊᒃᖤᐃᑦ ᓄᕐᕋᖅᓯᐅᒡᒍᕗᑦ, ᐊᒪᕈᐃᓪᓗ ᓇᓪᓕᐊᖕᓂᑐᐃᓐᓈᑦᑎᐊᖅᓱᑎᒃ ᐊᕐᓇᕐᓘᒐᓗᐊᕈᑎᒃ, ᐊᖑᓴᓪᓘᒐᓗᐊᕈᑎᒃ, 
ᐅᑭᐅᖃᕋᓗᐊᕈᑎᒃ ᖃᓄᑐᐃᓐᓇᖅ, ᐊᕐᕋᒍᓕᒫᖅ ᐱᓇᓱᐃᓐᓇᓲᖑᓪᓗᑎᒃ. ᑐᖁᓐᓇᖅᑐᓖᓪᓗ ᕿᒃᑐᕆᐊᓪᓗᐃᑦ, ᐊᓯᖏᓪᓗ 
ᐱᒻᒪᕆᐊᓘᕙᖕᒥᔪᑦ ᑐᒃᑐᓄᑦ ᐊᒃᑐᖅᑕᐅᓯᒪᔪᓐᓇᕐᒪᑕ ᐊᔾᔨᒌᖏᑦᑑᑎᐅᔪᓂᒃ ᓇᓃᑦᑐᓐᓇᕐᓂᖏᓂᒃ, ᓲᕐᓗ ᑕᒪᑯᓂᖓ ᒥᑭᔪᒥᒃ 
ᓄᕐᕆᔪᓐᓇᕐᓂᖏᓐᓂᒃ ᑕᐃᒃᑯᓄᖓ ᐋᓐᓂᐊᓕᕈᑕᐅᔪᓐᓇᕐᓂᖏᓐᓄᑦ ᐊᒻᒪᓗ ᑐᖃᕋᕈᑕᐅᔪᓐᓇᕐᓂᖏᓐᓄᑦ.  
 
 
ᐊᒥᓲᓂᖏᑦ ᐊᒻᒪᓗ ᖃᓄᐃᓕᖓᕙᓪᓕᐊᓂᖏᑦ ᑕᒪᒃᑯᐊ 

ᒫᓐᓇᐅᓕᖅᑐᖅ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᒥᓲᓂᖏᑦ ᑕᒫᓃᓐᓇᓱᒋᔭᐅᓕᖅᑐᑦ ᖃᓂᒋᔭᖓᓐᓂ 800,000. ᐊᕐᕋᒍᐃᑦ ᐊᑯᓂᖏᓐᓂ 
1986 ᐊᒻᒪᓗ ᕿᑎᖅᐸᓯᖏᓐᓂ ᐊᕐᕋᒍᐃᑦ 1990ᑦ, ᑕᒪᐃᓐᓂ ᐱᕙᓪᓕᐊᓕᓚᐅᖅᑐᑦ ᐊᒥᓱᕈᖅᓯᒪᓪᓗᑎᒃ ᐃᒪᓐᓇ ᐅᖓᑕᓃ 2 
ᒥᓕᔭᓐᓂᒃ, ᑭᖑᓂᐊᖑᓪᓗ ᐊᒥᓱᔪᓐᓃᖅᐸᓪᓕᐊᒋᐊᓕᓚᐅᖅᓱᑎᒃ ᐅᓪᓗᒥᒧᑦ ᑎᑭᓪᓗᒍ. ᑖᒃᑯᓇᖓᑦ 13-ᖑᔪᓂᒃ 
ᑐᒃᑐᖃᕐᕕᐅᓂᕋᖅᑕᐅᔪᓂ ᐊᕕᒃᑐᖅᓯᒪᓂᖏᓐᓂ ᖃᐅᔨᕕᐅᓚᐅᖅᑐᑦ ᐊᒥᓲᓂᖏᓐᓂᒃ ᓇᓚᐅᑦᑖᕈᑕᐅᔪᓂᒃ, 8-ᖏᓃᓕᖅᑐᑦ 
ᐊᒥᓲᔪᓐᓃᖅᐸᓪᓕᐊᓕᖅᑐᑦ, ᒪᕐᕉᓪᓗᑎᒃ ᐊᒥᓱᕈᖅᐸᓪᓕᐊᔫᒃ, ᐊᒻᒪᓗ ᐱᖓᓲᓪᓗᑎᒃ ᖃᐅᔨᒪᔭᐅᖏᑦᑐᑦ ᖃᓄᐃᓕᕙᓪᓕᐊᓂᖏᓐᓂᒃ.  ᑖᒃᑯᐊ 
ᑭᖑᕙᕇᒃᑐᑦ ᕿᑐᕐᖏᐅᓯᒪᓂᖏᑦ ᐱᖓᓱᐃᖅᑕᖅᓯᒪᑎᒋᔪᓂᒃ ᐳᓴᓐᑎᑎᒍᑦ ᐊᒥᓲᔪᓐᓂᖅᓯᒪᓂᖏᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ 
ᑕᒫᓃᓚᐅᖅᐳᖅ 56.8% ᐳᓴᓐᑎᓕᖕᒥᒃ (ᐊᔾᔨᒌᖏᓐᓂᖃᕈᓐᓇᖅᑐᓂᒃ ᐃᒪᓐᓇ = -50.8 – -59.0% ᐳᓴᓐᑎᓕᖕᓂᒃ), ᒪᓕᒃᑕᐅᓪᓗᑎᒃ 
ᑲᑎᑕᐅᓂᖏᓐᓂᑦ ᑐᒃᑐᐃᑦ ᐊᒥᓲᓂᖏᓐᓂᒃ ᐊᓯᔾᔨᖅᓯᒪᓕᖅᑐᑦ 7-ᖏᓃᑦᑐᓂᒃ ᑐᒃᑐᖃᕐᕕᐅᓂᕋᖅᑕᐅᔪᓂ, ᓈᒪᔪᓂᒃ 
ᖃᐅᔨᒋᐊᖅᑕᐅᖃᑦᑕᖅᓯᒪᓪᓗᑎᒃ ᖃᐅᔨᒪᔾᔪᑎᒃᓴᖃᕐᓂᖏᓐᓂᒃ, ᑕᒪᒃᑯᓇᖓᑦ ᐊᒃᑐᖅᑕᐅᓯᒪᑎᒋᓪᓗᑎᒃ 70% ᐳᓴᓐᑎᖏᓃᑦᑐᑦ 
ᒫᓐᓇᐅᔪᖅ ᑕᒪᕐᒥᒃ ᐊᒥᓲᓂᖏᑦ ᑐᒃᑐᐃᑦ ᑕᑯᓪᓗᒋᑦ. ᑕᐃᒃᑯᐊ ᓯᑕᒪᐅᓂᖏᑦ ᐃᓘᓐᓇᖏᓐᓂᒃ 7-ᖑᔪᓂᒃ ᑐᒃᑐᖃᕐᕕᒡᒍᑎᐅᔪᓂ 
ᐊᒥᓲᔫᓐᓃᖅᓯᒪᓕᖅᐳᑦ ᑕᒪᓂ ᐅᖓᑕᓃ >80% ᐳᓴᓐᑎᓂᒃ, ᒫᓐᓇᐅᓕᖅᑐᖅ, ᐊᑕᐅᓯᕐᒥᓗ ᑐᒃᑐᖃᕐᕕᐅᓂᕐᒥ 
ᐊᒥᓲᔪᓐᓂᖅᓯᒪᑎᒋᓪᓗᑎᒃ ᐊᒥᓲᖏᓂᖅᓯᒪᓂᖅ -39% ᐳᓴᓐᑎᑦ ᐊᑖᓂ, ᐃᓕᑕᕆᔭᐅᓯᒪᔾᔪᑎᖃᖅᑐᑦ ᓇᓗᓇᐃᔭᐃᖅᑕᐅᓯᒪᓂᖏᓐᓂᒃ 
ᐊᔾᔨᒋᖏᓐᓂᖃᕈᓐᓇᕐᓂᖏᓐᓂᒃ ᑕᒪᒃᑯᓇᖤ ᓈᓴᐅᑎᖏᓐᓂ, ᐊᒻᒪᓗ ᒫᕐᕉᓪᓗᑎᒃ ᑐᒃᑐᖃᕐᕖᒃ ᐊᒥᓱᕈᖅᐸᓪᓕᐊᓯᒪᔫᒃ. ᐊᑐᐃᓐᓇᐅᔪᑦ 
ᖃᐅᔨᓴᖅᑕᐅᖃᑕᕐᓂᖏᓐᓂᒃ ᖃᐅᔨᒪᔾᔪᑎᒃᓴᐃᑦ ᐱᖓᓱᓂᒃ ᐊᓯᖏᓐᓂᒃᑕᐅᖅ ᑕᒪᒃᑯᐊ ᑐᒃᑐᖃᕐᕕᐅᓂᖏᓐᓂ, 25% 
ᐳᓴᓐᑎᖏᓃᑦᑐᓂᒃ ᑕᒪᐃᓐᓂᒃ ᐊᒥᓲᓂᖏᓐᓂᒃ ᑐᒃᑐᐃᑦ ᑲᑎᓪᓗᒋᑦ, ᐃᓱᒪᓇᖅᑐᑦ ᐊᒥᓲᔪᓐᓃᖅᐸᓪᓕᐊᓂᖏᓐᓂᒃ; ᒫᓐᓇᐅᔪᖅ 
ᓇᓚᐅᑖᖅᑕᐅᔪᓐᓇᕐᓂᖏᑦ ᐊᒥᐊᒃᑯᖏᓐᓂ ᐊᓯᖏᓐᓂᒃᑕᐅᖅ ᑐᒃᑐᖃᕐᕕᐅᔪᓂ ᓱᓕ ᖃᐅᔨᒪᔭᐅᖏᓐᓂᕗᑦ, ᐱᔾᔪᑕᐅᓗᑎᒃ 
ᒫᓐᓇᓵᖑᔪᒥᒃ ᓈᓴᖅᑕᐅᓯᒪᖏᓐᓂᖏᓐᓄᑦ.  

ᑐᑭᓯᓇᕈᑕᐅᔪᑦ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓂᖔᖅᑐᑦ ᐊᒻᒪᓗ ᖃᓪᓗᓈᑦ ᖃᐅᔨᓴᕈᓯᕆᕙᒃᑕᖏᓐᓂ ᐃᓱᒪᓇᖅᑐᑦ 
ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖃᕐᕖᑦ ᐃᓛᓐᓂᒃᑯᑦ ᐊᒥᓱᐊᓘᓕᖅᐸᒃᑐᑦ ᐊᒻᒪᓗ ᐊᒥᓲᔪᓐᓃᖅᓯᒪᕙᒃᓱᑎᒃ, ᐱᐅᓯᕆᔭᑐᖃᖕᒪᒍᑦ ᑕᒪᓐᓇ 
ᐊᑐᕐᒪᑦ (ᐊᓯᔾᔨᖃᑦᑕᕐᒪᑕ ᐊᒥᓲᓂᖏᑦ) ᑕᒪᒃᑯᓂᖓ ᐊᑐᕈᓐᓇᕐᒥᔪᑦ. ᑭᓯᒥᐊᓂᓕ, ᓴᕿᑎᑕᐅᓯᒪᓕᖅᑐᓂ, ᓈᒻᒪᖏᓗᐊᓕᖅᐳᑦ 
ᑕᐃᒪᖓᑦ ᑐᑭᓕᐅᕈᑕᐅᔪᓐᓇᕐᓂᖏᑦ ᐱᐅᓯᑐᖃᕐᒥᓂᒃ ᐊᑐᑐᐃᓐᓇᕋᓱᒋᔭᐅᔪᓐᓇᕐᓂᖅ ᑕᒪᒃᑯᐊ ᑕᒪᐃᓐᓂᑦᑎᐊᖅ 
ᑐᒃᑐᖃᕐᕕᐅᓂᖏᓐᓂ. ᐊᑐᐃᓐᓇᐅᔪᑦ ᓄᓇᖏᓐᓂᒃ ᖃᐅᔨᒪᔾᔪᑎᒃᓴᐃᑦ, ᐱᕙᓪᓕᐊᔪᒥᒡᓗ ᐊᓯᔾᔨᖅᓯᒪᓂᖏᑦ ᐊᕙᑎᑉ, ᓇᔪᖅᐸᒃᑕᖏᑦ, 



ᐊᖑᓇᓱᒃᑕᐅᔪᓐᓇᕐᓂᖏᓪᓗ ᐊᔾᔨᒌᖏᓐᓂᖏᑦ ᒪᓕᒐᕆᔭᐅᕙᒃᑐᑦ ᐊᒥᓱᓄᑦ ᑕᒪᒃᑯᓇᓂ ᑐᒃᑐᖃᕐᕕᐅᓂᖏᓐᓂ ᑕᐃᒪᖓᓂᒃ 
ᐊᑐᖅᐸᓕᕐᒪᑕ ᐊᑐᖅᑕᐅᓚᐅᖅᓯᒪᖏᑦᑐᓂᒃ, ᑕᐃᒪᐃᓐᓂᖓᓄᑦ ᐅᓗᕆᐊᓇᕋᔭᖅᑐᖅ ᐃᓱᒪᒋᔭᐅᑐᐃᓐᓇᕋᓗᐊᕈᑎᒃ 
ᐱᐅᓯᑐᖃᕐᒥᒍᑦ ᐊᒥᓱᕈᒃᑲᓐᓂᕈᓐᓇᓚᖓᔪᐃᑦ, ᑕᐃᒃᑯᓂᖓᓖᓪᓚᒃ ᐱᔪᓂᒃ ᐊᒥᓲᓂᖏᓐᓂᒃ ᓈᓴᖅᑕᐅᓚᐅᖅᓯᒪᔪᓂᒃ ᐊᕐᕋᒍᓂᒃ 1990-
ᖏᓐᓂᒃ, ᐊᒥᓲᓂᖅᓴᐅᔪᓂᒃ ᑐᒃᑐᖃᕐᕕᐅᕙᓚᐅᖅᑐᓂᒃ.  
 

ᐅᓗᕆᐊᓇᕈᑕᐅᔪᓪᓗ ᐊᔪᕐᓇᕈᑕᐅᓂᖏᓄᓪᓗ ᐱᔾᔪᑕᐅᔪᑦ 

ᓄᓇᕐᔫᑉ ᖃᓄᐃᓕᕙᓪᓕᐊᓂᖓ ᐊᕙᓗᐊᓂ ᐊᒻᒪᓗ ᓯᓚᒥ ᐱᔾᔪᑕᐅᕗᑦ ᐊᒃᑐᖅᓯᓯᒪᓲᖑᓂᖅ ᐃᓚᖏᓐᓂᒃ  ᐱᒻᒪᕆᐅᔪᓂᒃ 
ᓇᐹᖅᑐᖃᖏᑦᑐᒥ ᑐᒃᑐᓂᒃ, ᐃᓚᖃᖅᑐᓂᒃ ᑕᒪᒃᑯᓂᖓ ᓂᕿᒃᓴᖃᕈᓐᓇᕐᓂᖏᓐᓂᒃ, ᐆᒪᔪᕐᓄᑦ ᐊᖑᓇᓱᒃᑕᐅᕙᖕᓂᖏᓐᓄᑦ 
ᓂᕿᒃᓴᕆᔭᐅᓂᕐᒧᑦ, ᑯᒪᖃᓲᖑᕐᓂᖏᓐᓂᑦ ᐊᒻᒪᓗ ᐊᓐᓂᐊᓕᕈᑕᐅᕙᒃᑐᓄᑦ ᑎᑭᑕᐅᕙᖕᓂᖏᓐᓄᑦ. ᐊᒥᓱᑦ ᑐᒃᑐᓄᑦ 
ᓇᔪᒐᕆᔭᐅᕙᒃᑐᑦ ᓄᓇᐃᑦ ᐊᕙᑎᖏᓪᓗ ᐊᒃᑐᖅᑕᐅᓯᒪᖃᑦᑕᖅᐳᑦ ᓯᓚᒧᑦ ᐅᖂᓇᕐᓂᖅᓴᐅᕙᓕᕐᓂᕐᒧᑦ, ᑕᒪᓐᓇ ᐱᒻᒪᕆᐅᔪᒥᒃ 
ᐱᔭᕆᐊᑐᔪᓂᒡᓗ ᐃᓚᖃᐅᖅᑐᓂᒃ ᐱᐅᔪᓂᒃ ᐊᒻᒪᓗ ᐱᐅᖏᑦᑐᓂᒃ ᐊᒃᑐᖅᓯᓯᒪᔪᓐᓇᕐᒪᑦ. 

ᐊᖏᔫᑎᓂᒃ ᓴᓇᕕᖃᓲᖑᓕᕐᓂᖅ ᐅᔭᕋᖕᓂᐊᒐᒃᓴᐅᔪᓐᓇᖅᑐᓂᒃ ᐊᒻᒪᓗ ᐱᕙᓪᓕᐊᑎᑦᑎᓂᕐ ᑐᒃᑐᖃᕐᕕᑐᖃᑕᐅᔪᓂᒃ 
ᓇᐹᖅᑐᖃᖏᑦᑐᕐᒥᐅᑕᓂᒃ ᐱᕙᓪᓕᐊᑐᐃᓐᓇᖅᓯᒪᕗᑦ ᐊᒥᓴᒐᓴᐅᓕᖅᑐᓂ ᖁᓕᐅᓈᖅᑎᖅᓯᒪᔪᓂ ᐊᕐᕋᒍᒐᓴᖕᓂᒃ 
ᐊᑐᐊᓂᒃᓯᒪᓕᖅᑐᓂ, ᐊᒥᓱᒐᓴᒻᒪᕆᐅᓕᖅᓱᑎᒃ ᓄᑖᑦ ᐅᔭᕋᖕᓂᐊᕐᕕᑦ ᐊᒻᒪᓗ ᕼᐊᓐᓇᓚᒐᓴᖏᓃᓲᖑᓕᖅᓱᑎᒃ ᕿᓂᕐᕕᖃᕈᓐᓇᕐᓂᕐᒧᑦ 
ᐱᔪᓐᓇᐅᑎᓕᔭᖅᑐᑦ, ᐅᔭᕋᖕᓂᐊᕐᕕᒃᓴᖅᓯᐅᖅᑐᓪᓗ ᐊᒻᒪᓗ ᓄᓇᓂᒃ ᐊᑐᖅᑐᐊᕈᓐᓇᐅᑎᖃᖅᑎᑕᐅᔪᑦ ᐊᒥᓱᒐᓴᖕᓂ 
ᑐᒃᑐᖃᕐᕕᑐᖃᐅᔪᓂᒃ. ᐃᓅᔾᔪᑎᒃᓴᐅᓂᕐᒧᑦ ᓂᕿᒃᓴᕆᔭᐅᓂᕐᒧᑦ ᐊᒻᒪᓗ ᐊᑭᓖᕙᒃᑐᓂᒃ ᑐᒃᑐᓯᐅᖅᐸᖕᓂᖅ ᐱᒻᒪᕆᐅᔪᒥᒃᑕᐅᖅ 
ᑐᖁᑎᕆᓗᑕᐅᑕᐅᕙᒃᑭᕗᖅ, ᐊᒥᓲᔪᓐᓃᕈᑕᐅᕙᓪᓕᐊᓗᑎᒃ ᑐᒃᑐᓄᑦ ᐊᒻᒪᓗ ᐊᒥᓲᔪᓐᓃᖅᓯᒪᓕᕇᖅᑎᓪᓗᒋᑦ ᐊᓯᖏᓐᓂᒃᑕᐅᖅ 
ᐱᔾᔪᑎᖃᖅᓱᑎᒃ. ᓱᕈᕐᓇᖅᑐᓕᒃᑕᖃᕐᓂᖏᑦ ᑎᒥᖏᓐᓂ ᑕᒪᐃᓐᓂ ᒫᓐᓇᐅᔪᖅ ᐊᑦᑎᒃᑐᒦᑲᓗᐊᖅᐳᓪᓕ. ᑐᒃᑐᓄᑦ ᓇᔪᒐᕆᔭᐅᕙᒃᑐᑦ 
ᐊᓯᔾᔨᖅᐸᓯᒪᓂᖏᓐᓄᑦᑕᐅᖅ ᐱᔾᔪᑕᐅᒋᕗᑦ ᐊᐅᓚᑦᑎᓂᕐᒧᑦ ᑕᒪᒃᑯᓂᖓ ᐊᒻᒪᓗ ᒐᕙᒪᓂ ᐊᐅᓚᑦᑎᔨᐅᖃᑕᐅᔪᓂ 
ᐱᔭᕆᐊᑦᑐᕈᑕᐅᓯᒪᖕᒥᔪᑦ ᓄᓇᑖᖅᓯᒪᔪᖃᖅᑎᓪᓗᒍ ᐊᓯᑕᖃᖅᑎᓪᓗᒋᓪᓗ ᓄᓇᑖᖅᓯᒪᖏᑦᑐᓂᒃᑕᐅᖅ ᓱᓕ ᓄᓇᖃᖅᑐᑐᖃᐅᔪᓂᒃ 
ᐃᓄᖁᑎᒋᔭᐅᔪᓂ, ᐊᓯᔾᔨᖅᓯᒪᓂᖏᓐᓄᓪᓗ ᐊᐅᓚᑦᑎᔨᐅᔪᓐᓇᕐᓂᖏᑦ ᑭᒡᓕᖃᖅᑎᑕᐅᓂᖏᑦ ᐊᒻᒪᓗ ᖃᓄᐃᓕᐅᕈᓐᓇᕐᓂᖏᑦ 
ᑎᓕᔭᐅᓯᒪᓂᖏᓐᓂᒃ ᐊᔾᔨᒌᖃᑦᑕᖏᓐᓂᕗᑦ. ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᖅ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᐃᑦᑕᐅᖅ 
ᐊᒃᓱᕈᕐᓇᕈᑕᐅᕙᖕᒥᔪᑦ ᐊᑕᐅᓯᐅᖏᑐᓄᑦ ᐊᐅᓚᑦᑎᔨᐅᕝᕕᖃᕐᓂᖏᓐᓄᑦ, ᐱᔭᕆᐊᑐᔪᓂᒃ ᒐᕙᒪᒋᖃᕐᕕᐅᔪᓂᒃ, ᓄᓇᓂᒃ 
ᐊᐅᓚᑦᑎᔨᐅᓂᖏᓐᓂᒃ ᐊᒻᒪᓗ ᐱᑕᖃᕐᓂᖏᓐᓄᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᔨᐅᖃᑕᐅᓂᕐᒧᑦ ᑎᒥᖁᑎᒋᔭᐅᔪᑦ, ᐊᒻᒪᓗ 
ᓅᑉᐸᖕᓂᖏᓐᓂᒃ ᐊᒥᓲᓪᓗᑎᒃ ᐱᐅᓯᑐᖃᕐᒥᓂᒃ ᐊᑐᑐᐃᓐᓇᖅᑎᓪᓗᒋᑦ ᑐᒃᑐᐃᑦ, ᓇᓃᓲᖑᓂᖏᓐᓂᓗ ᓄᓇᔪᐊᕐᒥ ᒪᓕᒃᑐᓂᒃ ᓯᓚᐅᑉ 
ᖃᓄᐃᓕᖓᓂᖓᓂᒃ ᐅᑭᐅᒃᑯᑦ ᐊᐅᔭᒃᑯᓪᓗᓐᓃᑦ.  
 

ᓴᐳᓐᓂᐊᑕᐅᔾᔪᑎᒃᓴᐃᑦ, ᖃᓄᐃᓕᖓᓕᕐᓂᖏᑦ ᐊᒻᒪᓗ ᐃᓕᑕᕆᔭᐅᓯᒪᓂᖏᑦ ᖃᓄᐃᓐᓂᖏᓐᓄᑦ 
ᓴᐳᓐᓂᐊᖅᑕᐅᓱᖑᕗᑦ ᓇᐹᖅᑐᖃᖏᓐᓂᕐᒥ ᑐᒃᑐᐃᑦ ᒪᓕᒃᑕᐅᓪᓗᑎᒃ ᓇᓃᓐᓂᖏᓐᓂ ᐅᑭᐅᖅᑕᖅᑐᑉ 
ᐊᕕᒃᑐᖅᓯᒪᓂᖏᓐᓂ ᑲᓇᑕᐅᑉᓗ ᐊᕕᒃᑐᖅᓯᒪᓂᖏᓐᓂ, ᒪᓕᒐᖃᖅᑎᑦᑎᕙᖕᓂᖏᓐᓄᑦ ᑎᒥᖁᑎᖏᑦ ᑕᒪᒃᑯᓄᖓ 
ᑐᒃᑐᓯᐅᖃᑦᑕᕈᓐᓇᕐᓂᖏᓐᓂ ᐱᔪᓂᒃ ᐊᒻᒪᓗ ᓇᔪᒐᕆᔭᐅᕙᖕᓂᖏᑦ ᓴᐳᓐᓂᐊᖅᑕᐅᔪᓐᓇᕐᓂᖏᓐᓂᑦ. 
ᐊᐅᓚᑦᑎᔨᖃᐅᒃᐸᒃᑐᑦ ᑐᒃᑐᓕᕆᓂᕐᒥᒃ ᒐᕙᒪᒋᔭᐅᔪᑦ, ᑎᒥᖁᑎᒋᔭᐅᔪᓪᓗ ᐊᕕᒃᑐᖅᓯᒪᓂᖏᓐᓂ, ᓴᕿᑎᑕᐅᓯᒪᔪᓂᒃ 
ᐱᑕᖃᕋᒥᒃ ᐃᓚᖏᑦ ᓄᓇᑖᕈᑎᒥᒍᑦ ᐊᒻᒪᓗ ᐊᑐᒃᑲᓐᓂᕈᓐᓇᓲᖑᔪᓂᒃ ᓄᓇᒥᐅᑕᓂᒡᓗ ᐊᒥᓱᒐᓴᖕᓂᒃ-
ᐊᐅᓚᑦᑎᔨᐅᖃᑕᐅᔪᓐᓇᕋᒥᒃ ᓄᓇᖃᖅᑐᑐᖃᐃᑦ ᐃᓚᖏᑦ ᐊᖏᕈᑎᖃᖅᓱᑎᒃ ᑕᒪᒃᑯᓇᓂ ᐃᓄᖕᓄᑦ ᒐᕙᒪᒋᔭᒥᓄᑦ (ᓲᕐᓗ 
ᐳᐊᑭᐸᐃᓐᒥᒃ ᑐᒃᑐᖃᕐᕕᐅᓂᖓᓂ,  ᑎᑉᔭᓕᐅᑉ ᑐᒃᑐᖃᕐᕕᖏᓐᓂ ᐊᒻᒪᓗ ᖃᒪᓂ’ᑐᐊᑉ ᑐᒃᑐᖃᕐᕕᐅᓂᖏᓐᓂ). ᑕᐃᒃᑯᐊ 
ᐳᐊᑭᐸᐃᓐ, ᐊᓛᔅᑲᐅᑉ ᔪᑳᓐᓗᑉ ᐃᓚᖓᓂᓗ ᑐᒃᑐᔭᖅᑑᑉ ᓄᓇᓗᐊᓂᒃ) ᑐᒃᑐᓕᕆᓂᕐᒧᑦ ᑕᒪᒃᑯᓂᖓ 
ᐊᖏᕈᑎᖃᖅᑐᑑᕗᑦ ᑕᐃᒃᑯᓄᖓ ᓄᓇᕐᔪᐊᕐᒥᐅᑕᓄᑦ ᐊᑎᓕᐅᖅᑕᐅᓯᒪᔪᓂᒃ ᑲᓇᑕᒥᐅᑕᓄᑦ, ᐊᒥᐊᓕᑲᒥᐅᑕᓄᓪᓗ, 
ᐊᖏᕈᑕᐅᓚᐅᖅᑐᓂᒃ 1987-ᒥ. ᑕᒪᒃᑯᐊ ᓇᐹᖅᑐᖃᖏᑦᑐᕐᒥ ᑐᒃᑐᐃᑦ ᐊᕕᒃᑐᖅᓯᒪᔪᓂ ᑐᒃᑐᖃᕐᕕᐅᓂᖏᑦ 
ᖃᐅᔨᒋᐊᑦᑕᐅᑦᑎᐊᓚᐅᖅᑐᑦ ᓯᕗᓪᓕᕐᒥ ᑕᐃᒃᑯᓄᖓ  ᖃᓄᐃᓕᖓᓕᕐᓂᖏᓐᓂᒃ, ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᔪᓂᒃ 
ᐆᒪᔪᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ ᑲᓇᑕᒥ, ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᓱᑎᒃ, ᑕᒫᓂ ᓄᕕᐱᕆ 2016-ᖑᓚᐅᖅᑐᖅ. 
ᒫᓐᓇ ᓱᓕ ᐃᓕᑕᕆᔭᐅᓯᒪᖏᓚᑦ ᑕᐃᒪᐃᓐᓂᖏᓐᓂᑦ ᐃᓗᐊᓂ ᑲᓇᑕᐅᑉ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖓᒍᑦ.. 
 
 



2015-ᒥ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖓᓂ ᔪᑳᓐᒥ ᓇᐹᖅᑐᖃᖏᓐᓂᕐᒥ ᑐᒃᑐᖏᑦ ᒪᑯᓂᖓ ᖃᓄᐃᓐᓂᖏᑦ 
ᑕᐃᔭᐅᕙᓕᖅᑐᑦ ᐃᒪᓐᓇᐃᓕᖓᔪᒥᒃ: ᐊᑦᑕᕐᓇᖅᑐᒦᓕᕐᓂᖅ ᑕᐃᑯᓂᖓᓗ ᓇᓗᓇᖏᓐᓂᕐᒥᒃ ᓱᓕ 
ᐱᑕᖃᕈᓐᓃᕐᓂᐊᖏᓐᓂᖅ ᐊᒻᒪᓗ ᓄᓇᑦᓯᐊᕐᒥᐅᑕᓂ ᑐᒃᑐᖏᑦ ᑕᐃᔭᐅᓕᖅᓱᑎᒃ ᐊᒃᑐᖅᑕᐅᓴᕋᐃᑦᑑᒦᓕᕐᓂᖅ. 
ᒫᓐᓇᐅᔪᖅ, ᖃᓄᐃᓕᖓᓂᕋᖅᑕᐅᓂᖏᑦ ᓄᓇᕗᒻᒥ ᓱᓕ ᓇᓗᓇᐃᖅᑕᐅᓯᒪᖏᓚᑦ; ᑭᓯᐊᓂ ᑕᒪᕐᒥᒃ 
ᑐᒃᑐᖃᕐᕕᐅᓂᖏᑦ ᐊᔾᔨᒋᖏᑦᑐᓃᑦᑐᑦ ᑲᑎᓪᓗᒋᑦ, ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓃᑦᑐᑦ ᑕᒪᐃᓐᓂᒃ 
ᖃᓄᐃᓕᖓᓂᕋᖅᑕᐅᓂᖏᑦ ᑐᒃᑐᐃᑦ ᒪᓕᑐᐃᓐᓇᕐᓗᒋᑦ ᓇᓗᓇᖏᓚᑦ ᐱᑕᖃᕈᓐᓃᕐᓂᐊᖏᓐᓂᖏᓐᓂᒃ ᓱᓕ 
ᓄᓇᕗᒻᒥ. ᑲᓇᑕᓕᒫᒥ ᓴᐳᓐᓂᐊᖅᑕᐅᓯᒪᕕᒃᓴᐃᑦ ᓄᓇᐃᑦ ᐊᖏᔫᑎᓂᒃ ᓴᓇᕝᕕᐅᑕᐃᓪᓕᒪᑎᑕᐅᓲᖑᕗᑦ ᓲᕐᓗ 
ᐅᔭᕋᖕᓂᐊᕐᕖᑦ ᐊᔪᕐᓇᖅᑎᑕᐅᕙᒃᑐᑦ ᓄᓇᒥᒃ ᐊᑐᕈᓐᓇᕐᓂᖅ ᑭᓯᐊᓂᓕ ᓱᓕ ᐃᓅᔾᔪᑎᒃᓴᓂᒃ ᓂᕿᒃᓴᓂᒃ 
ᐊᖑᓇᓱᒍᓐᓇᖅᑎᑦᑎᓲᑦ ᑕᒫᓃᑦᑐᓂᒃ 6% ᐳᓴᓐᑎᖏᓐᓂᒃ ᓇᐹᖅᑐᖃᖏᓐᓂᕐᒥ ᑐᒃᑐᖃᕐᕕᐅᕙᖕᓂᖏᓐᓂᒃ ᓄᓇᓂ, 
ᑕᐃᒃᑯᓇᓂᓗ 8-ᖑᔪᓂ ᑲᓇᑕᓕᒫᒥ ᒥᖑᐃᖅᓯᕐᕕᐅᖕᒥᔪᓂ.  
 
 
 
 


